Juan José Lizarbe Baztán jaunak galdera egin du jakiteko zein den “Ekoizpen Ekologikoaren Kontseilu Arau-emailearentzako dirulaguntza” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Ekoizpen Ekologikoaren Kontseilu Arau-emailearentzako diru-laguntza" izeneko kontusailaren 2011ko ekainaren 30eko betetze mailari buruz (PES-85). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Landa Garapeneko zuzendari nagusiaren maiatzaren 11ko 640/2011 Ebazpenaren bidez onetsi zen Nafarroako Gobernuko Landa Garapenerako eta Ingurumeneko Departamentuaren eta Nafarroako Nekazaritza Ekologikoaren Kontseiluaren (CPAEN-NNPEK) arteko hitzarmena, 15. urteurrenerako sustapen-planerako eta kontrol- eta on-line ziurtapen-prozesua digitalizatzeko dirulaguntza arautzen duena, eta 70.000,00 euroko dirulaguntza eman zitzaion Nafarroako Nekazaritza Produkzio Ekologikoaren Kontseiluari (CPAEN-NNPEK).

Aipatu ebazpenari jarraikiz, dirulaguntza aldi bakar batean ordainduko da, aldez aurretik –abenduaren 1a baino lehen– aurkezten badira beharrezkoak diren gastuei eta ordainketei buruzko ziurtagiriak, diruz laguntzekoa den zenbatekoagatik. Horretaz gain, aurkeztu beharko dira dirulaguntzaren xedea bete izanari buruzko ziurtagiriak, bai eta beharrezkotzat jotzen den gainerako dokumentazioa ere. 

2011ko ekainaren 16an, Nafarroako Nekazaritza Ekologikoaren Kontseiluak aurkeztu zituen zegozkien gastuei eta ordainketei buruzko ziurtagiriak. bai eta beharrezkoa zen gainerako dokumentazioa ere. 

2011ko ekainaren 29an, laguntza kudeatzen duen organoak, Nekazaritzako Produkzio Elikagai Industrien eta Nekazaritzako Ustiategien Zerbitzuak, emandako dirulaguntza ordaintzeko ebazpena proposatu zuen.

Informazio horretatik ondoriozta daitekeenez, 2011ko ekainaren 30ean % 100ean beteta zegoen kontusail horretako zenbatekoa.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

